
Rheoliadau Bwyd Anifeiliaid a
Addaswyd yn Enetig (Cymru) 2004

Arolygu, atafaelu a dal gafael ar fwyd anifeiliaid a amheuir

8.—(1) Caiff arolygydd arolygu ar bob adeg resymol unrhyw ddeunydd sydd wedi'i fwriadu ar
gyfer ei ddefnyddio fel bwyd anifeiliaid ac sydd —

(a) wedi'i roi ar y farchnad,;
(b) ym meddiant unrhyw berson, neu sydd wedi'i adneuo gydag ef neu wedi'i draddodi iddo
er mwyn ei roi ar y farchnad neu er mwyn ei baratoi i'w roi ar y farchnad,
ac mae paragraffau (2) i (9) isod yn gymwys pan fo'n ymddangos i'r arolygydd, wrth gymryd yr
holl wybodaeth sydd ar gael iddo i ystyriaeth, y gall y deunydd fethu & chydymffurfio & darpariaeth
Gymunedol benodedig.
(2) Caiff yr arolygydd naill ai —

(a) hysbysu'r person y mae'r deunydd o dan ei ofal na ddylid gwneud y canlynol gyda'r
deunydd nac unrhyw gyfran benodedig ohono nes bod yr hysbysiad wedi'i dynnu'n 61—

(1) ei ddefnyddio fel bwyd anifeiliaid; na
(i1) ei symud neu ei symud ac eithrio i rywle a bennir yn yr hysbysiad; neu
(b) atafaelu'r deunydd a'i symud er mwyn trefnu bod ynad heddwch yn ymdrin ag ef;

ac mae unrhyw berson sy'n mynd yn groes i ofynion hysbysiad o dan is-baragraff (a) uchod, gan
wybod hynny, yn euog o dramgwydd.

(3) Pan fo'r arolygydd yn arfer y pwerau a roddwyd gan baragraff (2)(a) uchod, mae i fod i
benderfynu, cyn gynted ag y bo'n rhesymol ymarferol a beth bynnag o fewn 21 diwrnod, a yw wedi'i
fodloni bod y deunydd yn cydymfturfio a'r darpariaecthau Cymunedol penodedig neu beidio ac —

(a) os caiff ei fodloni ynglyn & hynny, mae i fod i dynnu'r hysbysiad yn 6l ar unwaith;

(b) os na chaiff ei fodloni ynglyn 4 hynny, mae i fod i atafaelu'r deunydd a'i symud oddi yno
er mwyn trefnu bod ynad heddwch yn ymdrin a'r deunydd hwnnw.

(4) Pan fo'r arolygydd yn arfer y pwerau a roddir gan baragraffau (2)(b) neu (3)(b) uchod, mae
i fod i hysbysu'r person y mae'r deunydd o dan ei ofal o'i fwriad i drefnu bod ynad heddwch yn
ymdrin a'r deunydd ac —

(a) mae gan unrhyw berson, a allai o dan reoliad 5 fod yn agored i erlyniad mewn perthynas
a'r deunydd, hawl i gael gwrandawiad ac i1 alw tystion, os yw'n mynd gerbron yr ynad
heddwch y mae'n dod i'w ran i ymdrin a'r deunydd; a

(b) caiff yr ynad heddwch hwnnw fod yn aelod o'r Ilys y mae unrhyw berson wedi'i gyhuddo
ger ei fron o dramgwydd mewn perthynas a'r deunydd hwnnw ond nid oes rhaid iddo fod
yn aelod o'r llys hwnnw.

(5) Os yw'n ymddangos i ynad heddwch, ar sail unrhyw dystiolaecth y mae'n barnu ei bod
yn briodol o dan yr amgylchiadau, fod unrhyw ddeunydd y mae'n dod i'w ran i ymdrin ag ef
o dan y rheoliad hwn yn methu & chydymffurfio & darpariacth Gymunedol benodedig, yna, yn
ddarostyngedig i baragraff (6) isod, mae i fod i gondemnio'r deunydd a gorchymyn —

(a) bod y deunydd i gael ei ddinistrio neu ei waredu yn y fath fodd ag i'w atal rhag cael ei
ddefnyddio ar gyfer ei fwyta gan bobl, neu ar gyfer bwyd anifeiliaid; a

(b) bod unrhyw dreuliau a dynnwyd yn rhesymol mewn cysylltiad a'r gwaith dinistrio neu
waredu i fod i gael eu talu gan y gweithredydd.

(6) Yn achos deunydd y cyfeirir ato yn Erthygl 15.1 sy'n destun awdurdodiad a roddwyd o
dan Reoliad 1829/2003 ac sydd wedi'i gynhyrchu yn unol ag unrhyw amodau sy'n ymwneud a'r
awdurdodiad hwnnw, ond nad yw'n dwyn y label priodol sy'n ofynnol o dan Erthygl 25, caiff yr
ynad heddwch, yn 61 ei ddisgresiwn, orchymyn —

(a) bod y deunydd yn cael ei labelu'n briodol cyn gynted ag y bo'n rthesymol ymarferol ac ar
draul y gweithredydd; a

(b) body deunydd yn cael ei ryddhau a'i roi yng ngafael y gweithredydd.

(7) Os yw hysbysiad o dan baragraff (2)(a) uchod yn cael ei dynnu'n 61, neu os yw'r ynad heddwch
y mae'n dod i'w ran i ymdrin ag unrthyw ddeunydd o dan y rheoliad hwn yn gwrthod ei gondemnio,
neu'n gwrthod gwneud gorchymyn i'r deunydd gael ei labelu'n briodol, mae'r awdurdod gorfodi i
fod i dalu iawndal i berchennog y deunydd am unrhyw ddibrisiant yn ei werth sy'n deillio o'r camau
a gymerwyd gan yr arolygydd.

(8) Pan fo unrthyw ddeunydd sy'n methu a chydymffurfio & darpariaeth Gymunedol benodedig
yn rhan o swp, cyfran neu lwyth o fwyd anifeiliaid o'r un dosbarth neu ddisgrifiad, dylid rhagdybio
at ddibenion y rheoliad hwn, nes y profir i'r gwrthwyneb, fod yr holl fwyd anifeiliaid yn y swp
hwnnw, y gyfran honno neu'r llwyth hwnnw yn methu 4 chydymffurfio a'r ddarpariaeth Gymunedol
benodedig honno.

(9) Mae unrhyw gwestiwn y mae dadl yn ei gylch ynghylch yr hawl i gael iawndal neu swm
unrhyw iawndal sy'n daladwy o dan baragraff (7) i fod i gael ei benderfynu drwy gymrodeddu.



